
22/10/2026 *MESY2260001499034*

MESY 2 26 0001499034

ზოგადსაგანმანათლებლო დაწესებულებების ავტორიზაციის საბჭოს სხდომის ოქმი
 
ქ. თბილისი
 
ზოგადსაგანმანათლებლო დაწესებულებების ავტორიზაციის საბჭოს სხდომას ესწრებოდნენ:  
 
 
1. ზოგადსაგანმანათლებლო დაწესებულებების ავტორიზაციის საბჭოს (შემდგომში - საბჭო)
წევრები:
 
ეკატერინე წიფურია - სსიპ - გალაკტიონ ტაბიძის სახელობის ქალაქ თბილისის №51 საჯარო
სკოლის დირექტორი, საბჭოს თავმჯდომარე;  
თამარ მამსიკაშვილი - აზიის განვითარების ბანკის პროგრამის,, თანამედროვე უნარები უკეთესი
დასაქმების სექტორის განვითარებისთვის“ სკოლების გაძლიერების სპეციალისტი, საბჭოს
თავმჯდომარის მოადგილე;
ნინო ბერიკაშვილი - სსიპ - მასწავლებელთა პროფესიული განვითარების ეროვნული ცენტრი,
,,არაქართულენოვანი სკოლების მხარდაჭერის“ ქვეპროგრამის მენეჯერი, საბჭოს მდივანი;
დავით მალაზონია- შპს - „თანამედროვე განათლების აკადემია - სკოლა და ბაღის“ დირექტორი,
საბჭოს წევრი;
მანანა თურქაძე - შპს ,,ინტერნაციონალური მაარიფის სკოლები საქართველოში“ დირექტორთა
საბჭოს წევრი და მთავარი მრჩეველი განათლების საკითხებში, საბჭოს წევრი;
ნონა ჩუბინიძე - სსიპ - ქალაქ ქუთაისის №14 საჯარო სკოლის დირექტორი; საბჭოს წევრი

 - შპს - „თბილისის ზოგადსაგანმანათლებლო სკოლა-ლიცეუმდავით კახნიაშვილი
მწიგნობართუხუცესის“ დირექტორი, ა(ა)იპ - „არასამთავრობო (კერძო) სასწავლებლების
ასოციაციის“ თავმჯდომარე, საბჭოს წევრი;
ეკატერინე გურგენაშვილი - სსიპ - მერაბ კოსტავას სახელობის ქალაქ თელავის №4 საჯარო
სკოლის მასწავლებელი, 2024 წლის მასწავლებლის ეროვნული პრემიის გამარჯვებული, საბჭოს
წევრი;
ირმა ამირანაშვილი - შპს - ,,ქორალის“ ხარისხის მართვის მენეჯერი, საბჭოს წევრი;
კახაბერ ჩაკვეტაძე - სსიპ - წყალტუბოს მუნიციპალიტეტის სოფელ ქვიტირის საჯარო სკოლის
მასწავლებელი, საბჭოს წევრი;
თეა სვიმონიშვილი - სსიპ - ქალაქ თბილისის №12 საჯარო სკოლის მასწავლებელი, საბჭოს
წევრი;
ქეთევან ნატროშვილი - შპს - ,,ქართული სასწავლებელი - თბილისის“ დირექტორის მოადგილე,
საბჭოს წევრი.
 
2. სსიპ - განათლების ხარისხის განვითარების ეროვნული ცენტრის (შემდგომში - ცენტრი) 

 წარმომადგენლები:
თეა ლილუაშვილი - ზოგადი განათლების ხარისხის უზრუნველყოფის სამსახურის მთავარი
სპეციალისტი;
დიმიტრი ცანავა - ზოგადი განათლების ხარისხის უზრუნველყოფის სამსახურის უფროსი
სპეციალისტი;
მარიამ ნიკურაძე - ზოგადი განათლების ხარისხის უზრუნველყოფის სამსახურის სტაჟიორი.

3. ზოგადსაგანმანათლებლო დაწესებულებების წარმომადგენლები:
 
შპს - ბათუმის ქართულ-ამერიკული სკოლა:
დიანა ხაჯიშვილი - სკოლის დირექტორი
ა(ა)იპ - საქართველოს ნიკო ბაგრატიონის (ნიკო ბურის) კავშირი. ნიკო ბაგრატიონის სახ.
თავად-აზნაურთა სკოლა-ლიცეუმი:
გია ჩხიკვიშვილი - სკოლის დირექტორის მოადგილე
 ა(ა)იპ საქართველოს საპატრიარქოს წმინდა ილია მართლის სახელობის თბილისის სკოლა:
მამუკა თედიაშვილი - სკოლის დირექტორი
შპს ბაქსვუდის საერთაშორისო სკოლა თბილისი:
არჩილ სუმბაძე - სკოლის დირექტორი
სსიპ - ამბროლაურის მუნიციპალიტეტის სოფელ ჭყვიშის საჯარო სკოლა:
მაკა ჯინჭარაძე - სკოლის დირექტორი
სსიპ- ჩოხატაურის მუნიციპალიტეტის სოფელ ბუკისციხის საჯარო სკოლა:
ნათია ხუცურაული - სკოლის დირექტორის მოადგილე
სსიპ - ბეჟან ხარაიშვილის სახელობის საჩხერის მუნიციპალიტეტის სოფელ ჭალოვანის საჯარო
სკოლა:
ირაკლი ტეფნაძე - სკოლის დირექტორი
სსიპ - გარდაბნის მუნიციპალიტეტის სოფელ გამარჯვების საჯარო სკოლა:
გურამი ნათენაძე - სკოლის დირექტორი
სსიპ - ქედის მუნიციპალიტეტის სოფელ ძენწმანის საჯარო სკოლა:
ცირა აბულაძე - სკოლის დირექტორი
 
4. ზოგადსაგანმანათლებლო დაწესებულების ავტორიზაციის ექსპერტები (შემდგომში 
ექსპერტები):
 
შპს - ბათუმის ქართულ-ამერიკული სკოლა:
ა) ნოდარ ანგურიძე(ზოგადი განათლების ხარისხის უზრუნველყოფის ექსპერტი, თავმჯდომარე);
ბ) მაკა მამფორია (ზოგადი განათლების ხარისხის უზრუნველყოფის ექსპერტი, წევრი).
 
 ა(ა)იპ - საქართველოს ნიკო ბაგრატიონის (ნიკო ბურის) კავშირი. ნიკო ბაგრატიონის სახ.
თავადაზნაურთა სკოლა-ლიცეუმი:
ა) მაკა ტუკვაძე (ზოგადი განათლების ხარისხის უზრუნველყოფის ექსპერტი, თავმჯდომარე);
ბ) თამარ აბაზაძე (ზოგადი განათლების ხარისხის უზრუნველყოფის ექსპერტი, წევრი).
 
სხვა          დამსწრე პირები ა(ა)იპ საქართველოს საპატრიარქოს წმინდა ილია მართლის სახელობის თბ

   ილისის სკოლის  საკითხის განხილვასთან დაკავშირებით:
ვლადიმერ რობაქიძე - მშობელი.
 
 
საქართველოს განათლებისა და მეცნიერების მინისტრის 2010 წლის 1 ოქტომბრის №99/ნ
ბრძანებით დამტკიცებული „საგანმანათლებლო დაწესებულებების ავტორიზაციის დებულების“
(შემდგომში - დებულება) მე-17 მუხლის მე-4 პუნქტის შესაბამისად, ზოგადსაგანმანათლებლო
დაწესებულებების ავტორიზაციის საბჭოს სხდომას წარუძღვა საბჭოს თავმჯდომარე, ეკატერინე
წიფურია. საბჭოს სხდომა 2026 წლის 07 ოქტომბერს ჩატარდა ონლაინ რეჟიმში (Zoom-ის ონლაინ
პლატფორმის საშუალებით). სხდომა დაიწყო 14:30 საათზე. საბჭოს თავმჯდომარემ შეამოწმა

საბჭოს წევრთა რაოდენობა და დაადგინა, რომ დებულების მე-17 მუხლის მე-5 პუნქტის
შესაბამისად, სხდომა უფლებამოსილია, რადგან ესწრება საბჭოს წევრთა სიითი შემადგენლობის
ნახევარზე მეტი.
ცენტრის წარმომადგენელმა, საბჭოს წინაშე, დააყენა შუამდგომლობა სხდომის მიმდინარეობის
აუდიო ჩაწერასთან დაკავშირებით, სხდომის ოქმის მომზადების მიზნით. მან აქვე განმარტა, რომ
აუდიოჩანაწერი განადგურდებოდა ოქმის პროექტის მომზადებისთანავე. საბჭოს სხდომაზე,
დამსწრე პირებმა, გაიზიარეს აღნიშნული შუამდგომლობა. საბჭოს თავმჯდომარემ საბჭოს
წევრებს მიუთითა დებულების მე-20 მუხლის მე-7 პუნქტის მოთხოვნაზე, რომლის მიხედვითაც,
საბჭოს წევრი არ არის უფლებამოსილი თავი შეიკავოს ხმის მიცემისაგან.
 
საბჭოს თავმჯდომარემ საბჭოს წევრებს გააცნო დღის წესრიგი:
1.   შპს - ბათუმის ქართულ-ამერიკული სკოლის მიერ იმავე მუნიციპალიტეტის ფარგლებში
საგანმანათლებლო საქმიანობის მისამართის/ფართის ცვლილების შესახებ საკითხის განხილვა;
2.   შპს - ბათუმის ქართულ-ამერიკული სკოლის მიერ მოსწავლეთა ადგილების ზღვრული
რაოდენობის გაზრდის შესახებ საკითხის განხილვა;
3.   ა(ა)იპ - საქართველოს ნიკო ბაგრატიონის (ნიკო ბურის) კავშირი. ნიკო ბაგრატიონის სახ.
თავად-აზნაურთა სკოლა-ლიცეუმის მიერ იმავე მუნიციპალიტეტის ფარგლებში
საგანმანათლებლო საქმიანობის მისამართის/ფართის ცვლილების შესახებ საკითხის განხილვა;
4. ა(ა)იპ საქართველოს საპატრიარქოს წმინდა ილია მართლის სახელობის თბილისის სკოლის
მიერ ზოგადსაგანმანათლებლო დაწესებულებების ავტორიზაციის საბჭოს მხრიდან
განსაზღვრული რეკომენდაციების შესრულების შესახებ საკითხის განხილვა;
5. შპს ბაქსვუდის საერთაშორისო სკოლა - თბილისის მიერ ზოგადსაგანმანათლებლო
დაწესებულებების ავტორიზაციის საბჭოს მხრიდან განსაზღვრული რეკომენდაციების
შესრულების შესახებ საკითხის განხილვა;
6. სსიპ - თეთრიწყაროს მუნიციპალიტეტის სოფელ ჯვარას საჯარო სკოლის მიერ
ზოგადსაგანმანათლებლო დაწესებულებების ავტორიზაციის საბჭოს მხრიდან განსაზღვრული
რეკომენდაციების შესრულების შესახებ საკითხის განხილვა;
7. სსიპ - ამბროლაურის მუნიციპალიტეტის სოფელ ჭყვიშის საჯარო სკოლის მიერ
ზოგადსაგანმანათლებლო დაწესებულებების ავტორიზაციის საბჭოს მხრიდან განსაზღვრული
რეკომენდაციების შესრულების შესახებ საკითხის განხილვა;
8.  სსიპ- ჩოხატაურის მუნიციპალიტეტის სოფელ ბუკისციხის საჯარო სკოლის მიერ
ზოგადსაგანმანათლებლო დაწესებულებების ავტორიზაციის საბჭოს მხრიდან განსაზღვრული
რეკომენდაციების შესრულების შესახებ საკითხის განხილვა;
9.  სსიპ - ბეჟან ხარაიშვილის სახელობის საჩხერის მუნიციპალიტეტის სოფელ ჭალოვანის
საჯარო სკოლის მიერ ზოგადსაგანმანათლებლო დაწესებულებების ავტორიზაციის საბჭოს
მხრიდან განსაზღვრული რეკომენდაციების შესრულების შესახებ საკითხის განხილვა;
10. სსიპ - გარდაბნის მუნიციპალიტეტის სოფელ გამარჯვების საჯარო სკოლის მიერ
ზოგადსაგანმანათლებლო დაწესებულებების ავტორიზაციის საბჭოს მხრიდან განსაზღვრული
რეკომენდაციების შესრულების შესახებ საკითხის განხილვა;
11.  სსიპ - ქედის მუნიციპალიტეტის სოფელ ძენწმანის საჯარო სკოლის მიერ
ზოგადსაგანმანათლებლო დაწესებულებების ავტორიზაციის საბჭოს მხრიდან განსაზღვრული
რეკომენდაციების შესრულების შესახებ საკითხის განხილვა.
 
საბჭოს თავმჯდომარემ მიმართა საბჭოს წევრებს, ცენტრის წარმომადგენლებსა და
დაინტერესებულ მხარეებს, დღის წესრიგთან დაკავშირებით ხომ არ ჰქონდათ რაიმე
შუამდგომლობა.
დღის წესრიგთან დაკავშირებით შუამდგომლობა არ იქნა წარმოდგენილი და შესაბამისად დღის
წესრიგი დამტკიცდა წარმოდგენილი სახით.

საბჭოს გადაწყვეტილებით, დღის წესრიგით გათვალისწინებულ 1-ელ და მე-2, საკითხებს საბჭო
განიხილავდა გაერთიანებულ ფორმატში, რადგან შეეხებოდა ერთი სკოლის მოსწავლეთა
ადგილების ზღვრული რაოდენობის გაზრდასა და იმავე მუნიციპალიტეტის ფარგლებში
საგანმანათლებლო საქმიანობის მისამართის/ფართის ცვლილებას.
 
1.   შპს - ბათუმის ქართულ-ამერიკული სკოლის მიერ იმავე მუნიციპალიტეტის ფარგლებში
საგანმანათლებლო საქმიანობის მისამართის/ფართის ცვლილების შესახებ საკითხის განხილვა;
2.   შპს - ბათუმის ქართულ-ამერიკული სკოლის მიერ მოსწავლეთა ადგილების ზღვრული
რაოდენობის გაზრდის შესახებ საკითხის განხილვა.
 
ზოგადსაგანმანათლებლო დაწესებულებების ავტორიზაციის საბჭოს თავმჯდომარემ, ეკატერინე
წიფურიამ, დაწესებულებების წარმომადგენლებს მიმართა, ხომ არ ჰქონდათ საბჭოს წევრების
მიმართ აცილება. დაწესებულების წარმომადგენლებმა დაადასტურეს, რომ საბჭოს წევრების
მიმართ აცილება არ ჰქონდათ. საბჭოს თავმჯდომარემ მიმართა საბჭოს წევრებს,
დაედასტურებინათ, რომ იცნობდნენ ავტორიზაციის ექსპერტთა ჯგუფის დასკვნებს და
დაწესებულების მიერ წარმოდგენილ არგუმენტირებულ პოზიციებს დასკვნის პროექტებთან
მიმართებით. საბჭოს წევრებმა დაადასტურეს, რომ იცნობდნენ საქმის მასალებს. საბჭოს
თავმჯდომარემ ჰკითხა დაინტერესებული მხარის წარმომადგენელს იცნობდა თუ არა
ავტორიზაციის ექსპერტთა ჯგუფის დასკვნებს. წარმომადგენელმა დაადასტურა, რომ იცნობდა
დასკვნებს. შესაბამისად, საბჭოს თავმჯდომარემ საბჭოს მდივანს სთხოვა, ექსპერტთა ჯგუფის
დასკვნები დაერთო ოქმისთვის, როგორც მისი განუყოფელი ნაწილი.
ექსპერტთა ჯგუფის დასკვნები, საბჭოს სხდომაზე, წარადგინა ზოგადი განათლების ხარისხის
უზრუნველყოფის ექსპერტმა, ნოდარ ანგურიძემ. ექსპერტმა განაცხადა, რომ დაწესებულებაში
ვიზიტი განხორციელდა 2026 წლის 19 და 20 აგვისტოს. ექსპერტმა აღნიშნა, რომ სკოლის მიერ
განაცხადით მოთხოვნილი მოსწავლეთა რაოდენობა იყო 1296. ექსპერტმა განმარტა, რომ
აღნიშნულ მოთხოვნას ეთანხმებოდა ექსპერტთა ჯგუფი და დაწესებულებას შეეძლო შესაბამისი
საგანმანათლებლო მომსახურება გაეწია 1296 მოსწავლისთვის.
ექსპერტმა, ნოდარ ანგურიძემ, აღნიშნა, რომ დაწესებულების მესაკუთრეებმა იმავე მისამართზე,
სადაც მდებარეობდა სკოლის შენობა, ააშენეს 6 სართულიანი შენობა, რამაც განაპირობა
მისამართის/ფართის ცვლილება. ექსპერტმა წარმოადგინა როგორც ახალი, ისე ძველი
დაწესებულების შენობის ამსახველი ფოტომასალა და აღნიშნა, რომ ახალი კორპუსის შიდა
სივრცეები ვიზიტის დროს ძირითადად მოწესრიგებული იყო. პირველიდან მეოთხე
სართულების ჩათვლით მიმდინარეობდა კარების ჩასმისა და დასუფთავების სამუშაოები, ხოლო
სარდაფში მცირე სარემონტო სამუშაოები ტარდებოდა. სკოლას განსაზღვრული ჰქონდა, რომ
1-ელ, მე-2 და მე-3 სართულებზე განთავსებულიყო 35 საკლასო ოთახი, ხოლო მე-4 სართული
დათმობოდა საბუნებისმეტყველო მეცნიერებებისა და კომპიუტერულ ლაბორატორიებს,
აგრეთვე ადმინისტრაციულ ოთახებს. ექსპერტის განცხადებით, შენობაში გამართული იყო
სახანძრო უსაფრთხოების სისტემა.
ექსპერტმა, ნოდარ ანგურიძემ, ისაუბრა ზოგადსაგანმანათლებლო დაწესებულებების
ავტორიზაციის სტანდარტის შეფასებაზე და აღნიშნა, რომ მე-3 (სასწავლო პროცესის
ადმინისტრაციული და ინფრასტრუქტურული მხარდაჭერა) სტანდარტი შეფასდა, როგორც
„მეტწილად შეესაბამება სტანდარტის მოთხოვნებს“.
ექსპერტის, ნოდარ ანგურიძის, განმარტებით, ექსპერტთა ჯგუფის მიერ, დაწესებულების
მიმართ, გაიცა რეკომენდაციები და რჩევა, რომლებიც აღწერილი იყო ექსპერტთა ჯგუფის
დასკვნაში.
საბჭოს თავმჯდომარემ, ეკატერინე წიფურიამ, კითხვით მიმართა ექსპერტს, თუ რა მანძილით
იყო დაშორებული ძველი და ახალი შენობები ერთმანეთისგან. ექსპერტმა, ნოდარ ანგურიძემ,
განმარტა, რომ შესასვლელებს შორის 30 მეტრი იყო დაშორება. გარდა ამისა, საბჭოს
თავმჯდომარემ ჰკითხა სკოლის წარმომადგენელს, თუ რატომ არ აიღეს მთლიანი შენობა

იჯარით. სკოლის დირექტორმა, დიანა ხაჯიშვილმა, განმარტა, რომ სტანდარტის თანახმად,
საგაკვეთილო პროცესი არ შეიძლება მიმდინარეობდეს მე-5 და მე-6 სართულებზე.
საბჭოს წევრმა, დავით მალაზონიამ, იკითხა, რამდენად დაცული იყო სკოლის ეზო ახალი
ფართის დამატების შემდეგ და ხომ არ მოითხოვდა მოსწავლეთა გაზრდილი რაოდენობა მეორე
ექიმის დასაქმებას. ექსპერტმა განმარტა, რომ ახალი შენობა აშენდა შემოსაზღვრულ
ტერიტორიაზე და ღობის მთლიანობა არ დარღვეულა. გარდა ამისა, სკოლას ჰყავდა ექიმი და
ექთანი, თუმცა ვიზიტის დროს ექსპერტთა ჯგუფმა გასცა რეკომენდაცია მეორე ექიმის
დასაქმებაზე. აღნიშნული, სკოლის დირექტორმა დაადასტურა და დასძინა, რომ მეორე ექიმის
დასაქმების მიზნით პერიოდულად ცხადდებოდა ვაკანსიები.
საბჭოს წევრმა, კახაბერ ჩაკვეტაძემ, დასვა შეკითხვა, შენობის ექსპლუატაციაში მიღების გარეშე
სასწავლო პროცესის დაწყებასა და კონსტრუქციულ მდგრადობაზე. სკოლის დირექტორმა
განმარტა, რომ ვინაიდან ექსპლუატაციაში მიღება ხანგრძლივი ადმინისტრაციული პროცესი
იყო, სკოლამ დაიქირავა ლიცენზირებული კომპანია, რომელმაც დაადასტურა კონსტრუქციული
მდგრადობა. გარდა ამისა, მიმართეს სამხარაულის ეროვნულ ბიუროს, რომლის დასკვნითაც
შენობა იყო უსაფრთხო და შესაძლებელი იყო სასწავლო პროცესის წარმართვა, ხოლო
ექსპლუატაციაში მიღების ადმინისტრაციული პროცედურები დასრულდებოდა 1 მარტამდე.
საბჭოს თავმჯდომარის მოადგილე, თამარ მამსიკაშვილი, დაინტრერესდა იყო თუ არა სკოლის
შენობა ადაპტირებული და ჰქონდა თუ არა რესურს ოთახი. სკოლის წარმომადგენელმა
განმარტა, რომ ახალი შენობა სრულად ადაპტირებული იყო და სკოლაში მოწყობილი იყო
რესურს ოთახი.
 
საბჭოს თავმჯდომარემ მიმართა საბჭოს წევრებს, ხომ არ ჰქონდათ დამატებითი შეკითხვები
სკოლის წარმომადგენლებთან ან ექსპერტებთან.
საბჭოს წევრებს შეკითხვები არ ჰქონდათ.
 
საბჭოს თავმჯდომარემ კენჭისყრაზე დააყენა.
 
1.   შპს - ბათუმის ქართულ-ამერიკული სკოლის მიერ იმავე მუნიციპალიტეტის ფარგლებში
საგანმანათლებლო საქმიანობის მისამართის/ფართის ცვლილების შესახებ საკითხი;
2.   შპს - ბათუმის ქართულ-ამერიკული სკოლის მიერ მოსწავლეთა ადგილების ზღვრული
რაოდენობის გაზრდისა და 1296-ით განსაზღვრის საკითხი.
 
 
დაწყების დრო - 14:57
დასრულების დრო -15:07
 
კენჭისყრის შედეგები:
მომხრე - 12
წინააღმდეგი - 0
 
1.     გადაწყვეტილება
 
ზოგადსაგანმანათლებლო დაწესებულების მიერ წარმოდგენილი ზოგადსაგანმანათლებლო
პროგრამის განხორციელების ადგილის/ფართის ცვლილების შესახებ განაცხადის,
ზოგადსაგანმანათლებლო დაწესებულებების ავტორიზაციის ექსპერტთა ჯგუფის დასკვნის,
დაწესებულების მიერ ავტორიზაციის ექსპერტთა ჯგუფის დასკვნის პროექტზე წარდგენილი
არგუმენტირებული პოზიციის შესწავლისა და ზოგადსაგანმანათლებლო დაწესებულებების
ავტორიზაციის საბჭოს სხდომაზე დაინტერესებული მხარის მიერ დაფიქსირებული პოზიციის
შესწავლის, შეფასებისა და ურთიერთშეჯერების საფუძველზე, საქართველოს განათლებისა და

მეცნიერების მინისტრის 2010 წლის 1 ოქტომბრის №99/ნ ბრძანებით დამტკიცებული
,,საგანმანათლებლო დაწესებულებების ავტორიზაციის დებულების“ 25  -ე მუხლის მე-9 და2

მე-10 პუნქტების შესაბამისად, განხორციელდეს შპს ბათუმის ქართულ-ამერიკული სკოლის (ს/კ:
445519537) მიერ იმავე მუნიციპალიტეტის ფარგლებში საგანმანათლებლო საქმიანობის
მისამართის/ფართის ცვლილება და დაწესებულებას დაემატოს ფართი დაწყებითი, საბაზო და
საშუალო საფეხურის ზოგადსაგანმანათლებლო პროგრამების განხორციელებისათვის.
 
 
N ზოგადსაგანმანათლებლო

პროგრამის
სახელწოდება

ზოგადსაგანმ
ანათლებლო
პროგრამის
საფეხური

ზოგადსაგანმა
ნათლებლო
პროგრამის
განხორციელების
ენა

ზოგადსაგანმანათლებლო
პროგრამის განხორციელების
ადგილი (მუნიციპალიტეტის,
ქალაქის, დაბის/სოფლის და
ქუჩის მითითებით)

1 ზოგადი განათლების
დაწყებითი საფეხურის
ზოგადსაგანმანათლებლო
პროგრამა

დაწყებითი
                       

ქართული ქალაქი ბათუმი, პეტრე
ბაგრატიონის ქუჩა N117 (ერთი
დამატებული შენობა ნაგებობა)

2 ზოგადი განათლების
საბაზო საფეხურის
ზოგადსაგანმანათლებლო
პროგრამა

საბაზო ქართული
ქალაქი ბათუმი, პეტრე
ბაგრატიონის ქუჩა N117 (ერთი
დამატებული შენობა ნაგებობა)

3 ზოგადი განათლების
საშუალო საფეხურის
ზოგადსაგანმანათლებლო
პროგრამა

საშუალო ქართული
ქალაქი ბათუმი, პეტრე
ბაგრატიონის ქუჩა N117 (ერთი
დამატებული შენობა ნაგებობა)

 
2. გადაწყვეტილება:
 
ზოგადსაგანმანათლებლო დაწესებულების მიერ წარმოდგენილი მოსწავლეთა ადგილების
ზღვრული რაოდენობის გაზრდის შესახებ განაცხადის, ზოგადსაგანმანათლებლო
დაწესებულებების ავტორიზაციის ექსპერტთა ჯგუფის დასკვნის, დაწესებულების მიერ
ავტორიზაციის ექსპერტთა ჯგუფის დასკვნის პროექტზე წარდგენილი არგუმენტირებული
პოზიციის შესწავლისა და ზოგადსაგანმანათლებლო დაწესებულებების ავტორიზაციის საბჭოს
სხდომაზე დაინტერესებული მხარის მიერ დაფიქსირებული პოზიციის შესწავლის, შეფასებისა
და ურთიერთშეჯერების საფუძველზე, საქართველოს განათლებისა და მეცნიერების მინისტრის
2010 წლის 1 ოქტომბრის N99/ნ ბრძანებით დამტკიცებული „საგანმანათლებლო
დაწესებულებების ავტორიზაციის დებულების“ 28-ე მუხლის მე-5 პუნქტის, 29-ე მუხლის მე-12
პუნქტის შესაბამისად, შპს ბათუმის ქართულ-ამერიკული სკოლას (ს/კ: 445519537) მოსწავლეთა
ადგილების ზღვრული რაოდენობა განესაზღვროს 1296-ით.
 
საბჭომ დაწესებულებას განუსაზღვრა რეკომენდაციები და რეკომენდაციების შესრულების
პროგრესის შესახებ ცენტრის ინფორმირების ვალდებულება: 
2026 წლის ოქტომბერში შენობა-ნაგებობის ექსპლუატაციის უსაფრთხოების შესახებ დასკვნის, 20

 საგანგებო სიტუაციების მართვის გეგმის შეთანხმებისა და ლიფტის27 წლის მარტში
კანონმდებლობით დადგენილი წესის შესაბამისად რეგისტრაციის დამადასტურებელი
მტკიცებულებები სსიპ - განათლების ხარისხის განვითარების ეროვნულ ცენტრში.
 



7

3.     ა(ა)იპ - საქართველოს ნიკო ბაგრატიონის (ნიკო ბურის) კავშირი. ნიკო ბაგრატიონის სახ.
თავად-აზნაურთა სკოლა-ლიცეუმის მიერ იმავე მუნიციპალიტეტის ფარგლებში
საგანმანათლებლო საქმიანობის მისამართის/ფართის ცვლილების შესახებ საკითხის განხილვა
 
ზოგადსაგანმანათლებლო დაწესებულებების ავტორიზაციის საბჭოს თავმჯდომარემ, ეკატერინე
წიფურიამ, დაწესებულების წარმომადგენლებს მიმართა, ხომ არ ჰქონდათ საბჭოს წევრების
მიმართ აცილება. დაწესებულების წარმომადგენლებმა დაადასტურეს, რომ საბჭოს წევრების
მიმართ აცილება არ ჰქონდათ. საბჭოს თავმჯდომარემ მიმართა საბჭოს წევრებს,
დაედასტურებინათ, რომ იცნობდნენ ავტორიზაციის ექსპერტთა ჯგუფის დასკვნას და
დაწესებულების მიერ წარმოდგენილ არგუმენტირებულ პოზიციას დასკვნის პროექტთან
მიმართებით. საბჭოს წევრებმა დაადასტურეს, რომ იცნობდნენ საქმის მასალებს. საბჭოს
თავმჯდომარემ ჰკითხა დაინტერესებული მხარის წარმომადგენელს იცნობდა თუ არა
ავტორიზაციის ექსპერტთა ჯგუფის დასკვნას. წარმომადგენელმა დაადასტურა, რომ იცნობდა
დასკვნას. შესაბამისად, საბჭოს თავმჯდომარემ საბჭოს მდივანს სთხოვა, ექსპერტთა ჯგუფის
დასკვნა დაერთო ოქმისთვის, როგორც მისი განუყოფელი ნაწილი.
ექსპერტთა ჯგუფის დასკვნა, საბჭოს სხდომაზე, წარადგინა ზოგადი განათლების ხარისხის
უზრუნველყოფის ექსპერტმა, მაკა ტუკვაძემ. ექსპერტმა განაცხადა, რომ დაწესებულებაში
ვიზიტი განხორციელდა 2026 წლის 06 აგვისტოს. ვიზიტის საფუძველს წარმოადგენდა
ზოგადსაგანმანათლებლო დაწესებულების მიერ იმავე მუნიციპალიტეტის ფარგლებში
საგანმანათლებლო საქმიანობის მისამართის/ფართის ცვლილების შესახებ განაცხადი. ექსპერტის
თქმით, დაწესებულებას შეცვლილ მისამართზე (ქალაქი თბილისი, საირმის ქუჩა N7) სურდა
საბაზო და საშუალო საფეხურის ზოგადსაგანმანათლებლო პროგრამების განხორციელება. მისი
თქმით, დაწესებულებაში ვიზიტის დროს აქტიური სტატუსის მქონე 49 მოსწავლე იყო.
ექსპერტმა, მაკა ტუკვაძემ, წარმოადგინა ინფორმაცია კურიკულუმის განხორციელებისათვის
საჭირო რესურსების შესახებ და აღნიშნა, რომ სკოლას საჯარო რეესტრის ამონაწერისა და
საიჯარო ხელშეკრულების საფუძველზე გააჩნდა ფართით სარგებლობის სამართლებრივი
საფუძველი, იჯარის ხელშეკრულება 2032 წლის ივლისამდე იყო განსაზღვრული. სკოლაში იყო 6
საკლასო ოთახი, ბიბლიოთეკისთვის გამოყოფილი სივრცე, საბუნებისმეტყველო მეცნიერებების
ლაბორატორია, სპორტული აქტივობებისთვის განკუთვნილი სივრცე და შიდა ეზო. ექსპერტის
თქმით, სკოლას ჰქონდა დაახლოებით 136 მერხი, თუმცა ყველა მათგანი უშუალოდ მოქმედ 6
საკლასო ოთახში, საკლასო სივრცეების ფაქტობრივი მოწყობისა და ტევადობის
გათვალისწინებით, არ იყო განთავსებული. სკოლაში იყო 9 კომპიუტერი და 2 პრინტერი,
საბუნებისმეტყველო მეცნიერებების ლაბორატორიისთვის საჭირო რესურსი, სპორტული
ინვენტარი, და ბიბლიოთეკის წიგნადი ფონდი. ექსპერტმა ისაუბრა სკოლის ადამიანურ
რესურსზე და აღნიშნა, რომ სკოლაში დასაქმებული იყო 25 თანამშრომელი, მათ შორის 17
მასწავლებელი, მასწავლებელთა შორის 8 უფროსი მასწავლებლის სტატუსის მქონე. ექსპერტის
თქმით სკოლას ჰყავდა ორი ექიმი, რომელთაც ჰქონდათ სახელმწიფო სერთიფიკატი
ს პ ე ც ი ა ლ ო ბ ა შ ი  „ ს ა ო ჯ ა ხ ო  მ ე დ ი ც ი ნ ა “ .
ექსპერტის თქმით, ავტორიზაციის ექსპერტთა ჯგუფს დაევალა დებულების მე-5 მუხლის
პირველი პუნქტის "გ" ქვეპუნქტით გათვალისწინებული სტანდარტის (მე-3 სტანდარტი -
სასწავლო პროცესის ადმინისტრაციული და ინფრასტრუქტურული მხარდაჭერა) შემოწმება.
აღნიშნული სტანდარტი შეფასდა, როგორც „არ შეესაბამება სტანდარტის მოთხოვნებს“, ვინაიდან
კომპონენტები 3.1, 3.2, 3.4, 3.5, 3.6 და 3.7 შეფასებული იყო შეუსაბამოდ.
ექსპერტის თქმით, დაწესებულების მიმართ დაფიქსირდა ხარვეზები, კერძოდ:

სკოლას არ წარმოუდგენია მასწავლებლებთან გაფორმებული განახლებული შრომითი
ხელშეკრულებები;
საკონკურსო დოკუმენტაციაში რჩებოდა ქრონოლოგიური შეუსაბამობა;
მოწვეული მასწავლებლის საათობრივი დატვირთვა არ შეესაბამებოდა კანონმდებლობით
განსაზღვრულ დატვირთვას;

სკოლაში არ დასტურდებოდა პერსონალის შეფასებისა და გამოვლენილი საჭიროებების
საფუძველზე პროფესიული განვითარების ღონისძიებების დაგეგმვისა და
განხორციელების პრაქტიკა;
სკოლის გარე პერიმეტრი ვერ კონტროლდებოდა ვიდეომეთვალყურეობის სისტემით;
არ დასტურდებოდა სამედიცინო კაბინეტის 12 კვ.მ ფართობისა და ბუნებრივი განათების
არსებობის მოთხოვნებთან შესაბამისობა;
სამინისტროსთან საბოლოოდ შეთანხმებული არ იყო უსაფრთხოებისა და
საზოგადოებრივი წესრიგის დაცვის წესი;
არ დასტურდებოდა ფსიქოლოგიური და ემოციური მხარდაჭერის შესაბამისი
კვალიფიკაციის მქონე ადამიანური რესურსით უზრუნველყოფა;
ერთ ადმინისტრაციულ დოკუმენტში რამდენიმე მონაცემთა სუბიექტის პერსონალური
ინფორმაცია იყო გაერთიანებული;
არ დასტურდებოდა უსაფრთხოების მექანიზმების პერიოდული შეფასების სრული ციკლის
პრაქტიკაში განხორციელება და შედეგებზე დაფუძნებული შემდგომი რეაგირება;
სკოლის არსებული ინფრასტრუქტურა გათვლილი იყო 80-90 მოსწავლეზე და ვერ
უზრუნველყოფდა ავტორიზაციით განსაზღვრული 120 მოსწავლის მომსახურებას;
სკოლის ყველა აუცილებელ ფუნქციურ სივრცეს შორის უწყვეტი გადაადგილება არ იყო
უზრუნველყოფილი, ასევე, არ იყო წარმოდგენილი ლიფტის ტექნიკური გამართულობისა
და უსაფრთხო ექსპლუატაციის დამადასტურებელი მტკიცებულება;
მიმდინარე საქმისწარმოების, მათ შორის შემოსული და გასული კორესპონდენციის
აქტუალური და თანმიმდევრული რეგისტრაციის პრაქტიკა არ დასტურდებოდა;
სკოლის პროფილზე არ იყო განახლებული ინფორმაცია;
სკოლის ოფიციალურ ვებ-გვერდზე ინდიკატორით გათვალისწინებული ინფორმაცია
სრულად არ იყო განთავსებული;
ერთწლიან სამოქმედო გეგმასა და ბიუჯეტს შორის შესაბამისი ფინანსური კავშირი არ
დასტურდებოდა.

ექსპერტის, მაკა ტუკვაძის, განმარტებით, ექსპერტთა ჯგუფმა სკოლის არგუმენტირებული
პოზიცია გაიზიარა იმ ნაწილში, სადაც წარმოდგენილი დამატებითი დოკუმენტებით
შესაძლებელი გახდა დაფიქსირებული ხარვეზის ფაქტობრივი აღმოფხვრის ან მისი არსებითი
შემცირების დადასტურება. ნაწილობრივ გაიზიარა იმ შემთხვევებში, როდესაც სკოლამ
ცალკეული ხარვეზი გამოასწორა, თუმცა ინდიკატორის ყველა მოთხოვნის შესრულება ვერ
დასტურდებოდა, ხოლო არ გაიზიარა იმ ნაწილში, სადაც წარმოდგენილი იყო მხოლოდ
სამომავლო განზრახვა და არ არსებობდა ხარვეზის აღმოფხვრის დამადასტურებელი
მტკიცებულება და შესაბამისობის უზრუნველყოფის გეგმა.
ექსპერტის თქმით, 3.5.1.3 ინდიკატორთან მიმართებით სკოლას მიეცა რეკომენდაცია, რომ
უზრუნველყოს საბიბლიოთეკო ფონდის სრულად მოწესრიგება და საინვენტარიზაციო
ჟურნალის წარმოება, ასევე, სკოლის მიმართ გაიცა რჩევები, რომლებიც დეტალურად აღწერილი
იყო ავტორიზაციის ექსპერტთა ჯგუფის დასკვნაში.
ექსპერტმა, მაკა ტუკვაძემ, წარმოადგინა ის საკითხები, სადაც დამატებითი მტკიცებულებებით
ხარვეზის აღმოფხვრა დადასტურდა, მათ შორის - 3.1.1.1, 3.1.1.2 და 3.4.1.7 ინდიკატორების
შეფასება შეიცვალა და დაკმაყოფილდა, 3.5.1.4 ინდიკატორთან მიმართებით
გათვალისწინებული იყო შესრულებული სამუშაოები, თუმცა დარჩენილი ბარიერების გამო
შეფასება არ შეიცვალა, ხოლო 3.4.1.8, 3.6.2.1, 3.6.3.5 და 3.7.1.1 ინდიკატორებთან მიმართებით
შეფასების ცვლილების საკმარისი საფუძველი ვერ შეიქმნა.
საბჭოს თავმჯდომარემ მიმართა საბჭოს წევრებს, ხომ არ ჰქონდათ შეკითხვები სკოლის
წარმომადგენლებთან ან ექსპერტებთან.
საბჭოს მდივანი, ნინო ბერიკაშვილი, დაინტერესდა, მოიპოვა თუ არა სკოლამ ლიფტის
უსაფრთხო ექსპლუატაციის დამადასტურებელი დოკუმენტი, ასევე, მისი თქმით 0 სართულიდან
1-ელ სართულზე ასასვლელი სივრცე არ იყო ადაპტირებული და დაინტერესდა, თუ რა

სივრცეები მდებარეობდა აღნიშნულ სართულზე და ასევე, ხომ არ აღმოფხვრა სკოლამ
შესასვლელ კიბეზე პანდუსის არ არსებობის პრობლემა. სკოლის დირექტორის მოადგილემ, გია
ჩხიკვიშვილმა, აღნიშნა, რომ 0 სართულზე მდებარეობდა შიდა სპორტული დარბაზი,
ბიბლიოთეკა და სველი წერტილი პერსონალისთვის. მისი თქმით, სკოლას არ ჰყავდა
შეზღუდული შესაძლებლობების მქონე მოსწავლე, თუმცა, საჭიროების შემთხვევაში, 0
სართულზე მოხვედრა შესაძლებელი იყო ეზოს სივრციდან, შესაბამისად საერთო სივრცეებთან
წვდომა იყო სრულად შესაძლებელი. მისი თქმით, სკოლას ჰქონდა 2 შესასვლელი, მათგან ერთი
შესასვლელი პირდაპირ შედიოდა 0 სართულზე, ხოლო მეორე შესასვლელი იყო
ადაპტირებული.
საბჭოს წევრი, ეკატერინე გურგენაშვილი, დაინტერესდა, აღჭურვა თუ არა სკოლამ შენობის გარე
პერიმეტრი ვიდეო-სამეთვალყურეო სისტემით. სკოლის წარმომადგენლის თქმით, აღნიშნული
ხარვეზი აღმოფხვრა სკოლამ და გარე პერიმეტრი სრულად კონტროლდებოდა
ვ ი დ ე ო - ს ა მ ე თ ვ ა ლ ყ უ რ ე ო  ს ი ს ტ ე მ ი ს  მ ე შ ვ ე ო ბ ი თ .
საბჭოს წევრმა, დავით მალაზონიამ, აღნიშნა, რომ სკოლის მიმართ დაფიქსირებული ხარვეზების
აღმოფხვრა დაკავშირებული იყო მნიშვნელოვან ფინანსურ რესურსთან და დაინტერესდა,
რამდენად ჰქონდა სკოლას შესაბამისი ფინანსები. ექსპერტმა, მაკა ტუკვაძემ, აღნიშნა, რომ
სკოლას ვებ-გვერდზე არ ჰქონდა განთავსებული ფინანსური მდგრადობის შესახებ ანგარიში და
ექსპერტებისთვის არ იყო აღნიშნული ინფორმაცია ხელმისაწვდომი.
სკოლის წარმომადგენლის განმარტებით, სკოლამ დაწყებითი საფეხურის
ზოგადსაგანმანათლებლო პროგრამის განხორციელებაზე უარი განაცხადა, რადგან საკუთარი
ფინანსური რესურსებით შესაბამისი ფართის დაქირავებას ვერ შეძლებდა.
მისი თქმით, სკოლას წარმოდგენილი ჰქონდა დეტალური ანგარიში სკოლის ფინანსური
მდგრადობის შესახებ, ასევე, სკოლას ჰქონდა დაფინანსება საპატრიარქოდან, ვაუჩერული
დაფინანსება და ასევე, მოსწავლეთა გადასახადებიდან შემოსული თანხები.
საბჭოს წევრმა, კახაბერ ჩაკვეტაძემ, მიმართა სკოლის წარმომადგენელს, მოწვეულ
მასწავლებელთა საათობრივი დატვირთვის შესახებ მეტი დეტალი ეცნობებინა საბჭოსთვის.
სკოლის წარმომადგენლის განმარტებით, სკოლას ჰქონდა საათობრივი დატვირთვის პრობლემა
და ამ მიზნით დაასაქმა მოწვეული სტატუსის მქონე მასწავლებელი. ის ადასტურებდა, რომ
მოწვეულ მასწავლებელს ჰქონდა 9 საათიან დატვირთვაზე მეტი.
საბჭოს თავმჯდომარემ მიმართა საბჭოს წევრებს, ხომ არ ჰქონდათ დამატებითი შეკითხვები
სკოლის წარმომადგენლებთან ან ექსპერტებთან.
საბჭოს წევრებს შეკითხვები არ ჰქონდათ.
საბჭოს თავმჯდომარემ კენჭისყრაზე დააყენა ა(ა)იპ - საქართველოს ნიკო ბაგრატიონის (ნიკო
ბურის) კავშირი. ნიკო ბაგრატიონის სახ. თავად-აზნაურთა სკოლა-ლიცეუმის მიერ იმავე
მუნიციპალიტეტის ფარგლებში საგანმანათლებლო საქმიანობის მისამართის ცვლილების
საკითხი.
 
ფარული კენჭისყრის მიზნით, საბჭოს სხდომაზე გამოცხადდა სათათბირო შესვენება.
 
დაწყების დრო - 15:52
დასრულების დრო 16:00
 
კენჭისყრის შედეგები: 
მომხრე - 0
წინააღმდეგი - 12
 
გადაწყვეტილება: 
ზოგადსაგანმანათლებლო დაწესებულების მიერ წარმოდგენილი ზოგადსაგანმანათლებლო
პროგრამის განხორციელების ადგილის/ფართის ცვლილების შესახებ განაცხადის,

ზოგადსაგანმანათლებლო დაწესებულებების ავტორიზაციის ექსპერტთა ჯგუფის დასკვნის,
დაწესებულების მიერ ავტორიზაციის ექსპერტთა ჯგუფის დასკვნის პროექტზე წარდგენილი
არგუმენტირებული პოზიციის შესწავლისა და ზოგადსაგანმანათლებლო დაწესებულებების
ავტორიზაციის საბჭოს სხდომაზე დაინტერესებული მხარის მიერ დაფიქსირებული პოზიციის
შესწავლის, შეფასებისა და ურთიერთშეჯერების საფუძველზე, ზოგადსაგანმანათლებლო
დაწესებულებების ავტორიზაციის ექსპერტთა ჯგუფის დასკვნის, „განათლების ხარისხის
განვითარების შესახებ“ საქართველოს კანონის მე-11 მუხლის მე-2 პუნქტის „გ“ ქვეპუნქტის,
საქართველოს განათლებისა და მეცნიერების მინისტრის 2010 წლის 1 ოქტომბრის N99/ნ
ბრძანებით დამტკიცებული „საგანმანათლებლო დაწესებულებების ავტორიზაციის დებულების“
მე-20 მუხლის პირველი პუნქტის „გ“ ქვეპუნქტის, მე-20 მუხლის მე-11 პუნქტის, 25  მუხლის მე-92

პუნქტის შესაბამისად, ა(ა)იპ - საქართველოს ნიკო ბაგრატიონის (ნიკო ბურის) კავშირი. ნიკო
ბაგრატიონის სახ. თავად-აზნაურთა სკოლა-ლიცეუმს (ს/კ: 204902203) უარი ეთქვას იმავე
მუნიციპალიტეტის ფარგლებში საგანმანათლებლო საქმიანობის მისამართის/ფართის
ცვლილებაზე და გაუუქმდეს ავტორიზაცია.
 
საბჭოს თავმჯდომარემ, ეკატერინე წიფურიამ, აღნიშნა, რომ ადმინისტრაციული წარმოების
ფარგლებში, ავტორიზაციის სტანდარტის შესაბამისობის შეფასების შედეგად დადგინდა, რომ
დაწესებულება ავტორიზაციის მე-3 სტანდარტით გათვალისწინებულ რიგ მოთხოვნებს ვერ
აკმაყოფილებდა. დადგენილი შეუსაბამობები არ წარმოადგენდა ცალკეულ ფორმალურ ან
უმნიშვნელო დარღვევებს და მათი ერთობლიობით ნათელი იყო, რომ სკოლა ვერ
უზრუნველყოფდა მოთხოვნების სათანადო შესრულებას.
ავტორიზაციის დებულების 25 -ე მუხლის მე-9 პუნქტის თანახმად, საბჭო სხდომაზე დამსწრე2

წევრთა არანაკლებ 3/4-ით იღებს გადაწყვეტილებას ზოგადსაგანმანათლებლო დაწესებულების
მიერ იმავე მუნიციპალიტეტის ფარგლებში საგანმანათლებლო საქმიანობის მისამართის/ფართის
ცვლილებასთან დაკავშირებით, იმ შემთხვევაში, თუ ზოგადსაგანმანათლებლო დაწესებულება,
ცენტრის დირექტორის ინდივიდუალური ადმინისტრაციული-სამართლებრივი აქტით
განსაზღვრულ სტანდარტთან/კომპონენტთან მიმართებით მიიღებს ავტორიზაციის დებულების
21-ე მუხლის 1   და/ან 1  პუნქტებით გათვალისწინებულ შეფასებას. შეფასებისას1 2

გაითვალისწინეს ხარვეზების რაოდენობისა და ხასიათის გავლენა ავტორიზაციის მოქმედი
სტანდარტების დაკმაყოფილებაზე. საბჭოს თავმჯდომარის განმარტებით, აღნიშნული
ხარვეზების ერთობლიობა ქმნიდა საფუძველს, რომ დაწესებულება ვერ აკმაყოფილებდა
ავტორიზაციისთვის დადგენილ მოთხოვნებს. საბჭოს თავმჯდომარის განმარტებით, აღნიშნული
გარემოებების დარღვევის ხასიათის, სიმძიმისა და შესაძლო შედეგების გათვალისწინებით,
ავტორიზაციის საბჭომ მიიღო ზემოაღნიშნული გადაწყვეტილება და გადაწყვეტილების ძალაში
შესვლის თარიღად განსაზღვრა, 2026 წლის 31 დეკემბერი. საბჭოს თავმჯდომარემ სკოლის
წარმომადგენელს განუმარტა ზოგადსაგანმანათლებლო დაწესებულებების ავტორიზაციის
საბჭოს მიერ მიღებული გადაწყვეტილების გასაჩივრების პროცედურა.
 
4. ა(ა)იპ - საქართველოს საპატრიარქოს წმინდა ილია მართლის სახელობის თბილისის სკოლის
მიერ ზოგადსაგანმანათლებლო დაწესებულებების ავტორიზაციის საბჭოს მხრიდან
განსაზღვრული რეკომენდაციების შესრულების შესახებ საკითხის განხილვა
 
საბჭოს თავმჯდომარემ, ეკატერინე წიფურიამ განმარტა, რომ ზოგადსაგანმანათლებლო
დაწესებულებების ავტორიზაციის საბჭოს გადაწყვეტილებით, 2026 წლის 09 ივნისის N692009
ოქმის მე-4 ნაწილის საფუძველზე, განესაზღვრა რეკომენდაციები, კერძოდ, საზოგადოებრივი
წესრიგის დაცვის წესის საქართველოს განათლების, მეცნიერებისა და ახალგაზრდობის
სამინისტროსთან შეთანხმების, პერსონალურ მონაცემების დაცვის ოფიცრის შესახებ
მონაცემების შესაბამის ვებ-გვერდზე განთავსების, ახალი ფორმით ხელშეკრულების გაფორმების
დამადასტურებელი მტკიცებულებების წარმოდგენა.

სკოლამ ცენტრში წარმოადგინა ყველა რეკომენდაციის შესრულების დამადასტურებელი
მტკიცებულება.
საბჭოს თავმჯდომარემ, ეკატერინე წიფურიამ, მიმართა სკოლის წარმომადგენელს და სთხოვა
პოზიციის დაფიქსირება.
სკოლის დირექტორმა, მამუკა თედიაშვილმა, აღნიშნა, რომ სკოლის მხრიდან
გათვალისწინებული იყო ყველა რეკომენდაცია და მტკიცებულებები გადაგზავნილი იყო სსიპ -
განათლების ხარისხის განვითარების ეროვნულ ცენტრში.
ვლადიმერ რობაქიძემ, აღნიშნა, რომ საბჭოს წინა სხდომაზე, სადაც განიხილებოდა აღნიშნული
სკოლის საკითხი, დირექტორმა აღნიშნა, რომ კიდევ ერთხელ განიხილავდა მასწავლებლის
სამსახურიდან დათხოვის საკითხს. მისი თქმით, სკოლამ არ შეასრულა შინაგანაწესით
განსაზღვრული საკითხები მასწავლებელთან მიმართებით. საბჭოს თავმჯდომარემ, ეკატერინე
წიფურიამ, განმარტა, რომ აღნიშნული არ წარმოადგენდა საბჭოს განხილვის საგანს.
საბჭოს თავმჯდომარემ მიმართა საბჭოს წევრებს, ხომ არ ჰქონდათ შეკითხვები.
საბჭოს წევრებს შეკითხვები არ ჰქონიათ.
საბჭომ ცნობად მიიღო სკოლის მიერ წარმოდგენილი დოკუმენტაცია.
 
5. შპს ბაქსვუდის საერთაშორისო სკოლა - თბილისის მიერ ზოგადსაგანმანათლებლო
დაწესებულებების ავტორიზაციის საბჭოს მხრიდან განსაზღვრული რეკომენდაციების
შესრულების შესახებ საკითხის განხილვა
 
საბჭოს თავმჯდომარემ, ეკატერინე წიფურიამ განმარტა, რომ ზოგადსაგანმანათლებლო
დაწესებულებების ავტორიზაციის საბჭოს გადაწყვეტილებით, 2026 წლის 13 აგვისტოს N1046050
ოქმის 1-ელი ნაწილის საფუძველზე, განესაზღვრა რეკომენდაციები, კერძოდ, შინაგანაწესის
კანონმდებლობასთან შესაბამისობაში მოყვანის, დისციპლინური სახდელის მკაფიოდ
განსაზღვრისა და დაფიქსირებული ხარვეზების აღმოფხვრის დამადასტურებელი
დ ო კ უ მ ე ნ ტ ა ც ი ი ს  წ ა რ მ ო დ გ ე ნ ა .
სკოლამ ცენტრში წარმოადგინა ყველა რეკომენდაციის შესრულების დამადასტურებელი
მ ტ კ ი ც ე ბ უ ლ ე ბ ა .
საბჭოს თავმჯდომარემ, ეკატერინე წიფურიამ, მიმართა სკოლის წარმომადგენელს და სთხოვა
პოზიციის დაფიქსირება.
სკოლის დირექტორმა, არჩილ სუმბაძემ, აღნიშნა, რომ დაწესებულებამ გაითვალისწინა ყველა
რეკომენდაცია, რომელიც მიიღო ექსპერტთა ჯგუფისგან და შემდგომ განესაზღვრა
ავტორიზაციის საბჭოსგან. დაწესებულება მაქსიმალურად მოერგო სკოლის კონტექსტსა და
ავტორიზაციის მოთხოვნებს.
საბჭოს თავმჯდომარემ მიმართა საბჭოს წევრებს, ხომ არ ჰქონდათ შეკითხვები.
ს ა ბ ჭ ო ს  წ ე ვ რ ე ბ ს  შ ე კ ი თ ხ ვ ე ბ ი  ა რ  ჰ ქ ო ნ ი ა თ .
საბჭომ ცნობად მიიღო სკოლის მიერ წარმოდგენილი დოკუმენტაცია.
 
6. სსიპ - თეთრიწყაროს მუნიციპალიტეტის სოფელ ჯვარას საჯარო სკოლის მიერ
ზოგადსაგანმანათლებლო დაწესებულებების ავტორიზაციის საბჭოს მხრიდან განსაზღვრული
რეკომენდაციების შესრულების შესახებ საკითხის განხილვა
 
საბჭოს თავმჯდომარემ, ეკატერინე წიფურიამ განმარტა, რომ ზოგადსაგანმანათლებლო
დაწესებულებების ავტორიზაციის საბჭოს გადაწყვეტილებით, 2024 წლის 31 იანვრის N95427
ოქმის მე-2 ნაწილის საფუძველზე, განესაზღვრა რეკომენდაციები, კერძოდ, 2020 წლის შემდეგ
აყვანილი კადრების ცნობების: ნასამართლეობის შესახებ, სქესობრივი თავისუფლებისა და
ხელშეუხებლობის წინააღმდეგ მიმართულ დანაშაულებში ნასამართლეობისა და უფლების
ჩამორთმევის შესახებ და დამადასტურებელი დოკუმენტაცია წარმოედგინა ცენტრში. აგრეთვე,
სკოლას განესაზღვრა რეკომენდაცია ადმინისტრაციული პერსონალის საჭიროებათა დადგენის

მექანიზმის შემუშავების, საგანგებო სიტუაციების მართვის გეგმის შემუშავებისა და
უფლებამოსილ სამსახურთან შეთანხმების, შენობა-ნაგებობის მდგრადობის შესახებ დასკვნის,
მრჩეველთა საბჭოსა და ადამიანებისა და პროცესების უსაფრთხოების შესაფასებლად მექანიზმის
დამტკიცების, შენობის ფლობის დამადასტურებელი დოკუმენტაციის, საჯარო რეესტრის
ამონაწერის, სკოლის ვებ-გვერდზე ინფორმაციის განთავსებისა და მოსწავლის ჩარიცხვის,
საფეხურის დაძლევის, მობილობის, სტატუსის შეჩერებისა და შეწყვეტის მარეგულირებელი
დოკუმენტის შემუშავება-დამტკიცების დამადასტურებელი დოკუმენტაციის წარდგენა.
სკოლამ ცენტრში წარმოადგინა ყველა რეკომენდაციის შესრულების დამადასტურებელი
მ ტ კ ი ც ე ბ უ ლ ე ბ ა .
საბჭოს თავმჯდომარემ, ეკატერინე წიფურიამ, მიმართა სკოლის წარმომადგენელს და სთხოვა
პ ო ზ ი ც ი ი ს  დ ა ფ ი ქ ს ი რ ე ბ ა .
სკოლის წარმომადგენელი არ ესწრებოდა საბჭოს სხდომას.
საბჭომ ცნობად მიიღო სკოლის მიერ წარმოდგენილი დოკუმენტაცია.
 
7.სსიპ - ამბროლაურის მუნიციპალიტეტის სოფელ ჭყვიშის საჯარო სკოლის მიერ
ზოგადსაგანმანათლებლო დაწესებულებების ავტორიზაციის საბჭოს მხრიდან განსაზღვრული
რეკომენდაციების შესრულების შესახებ საკითხის განხილვა
 
საბჭოს თავმჯდომარემ, ეკატერინე წიფურიამ განმარტა, რომ ზოგადსაგანმანათლებლო
დაწესებულებების ავტორიზაციის საბჭოს გადაწყვეტილებით, 2024 წლის 31 ოქტომბრის
N1397714 ოქმის მე-2 ნაწილის საფუძველზე, დაწესებულებას განესაზღვრა რეკომენდაცია
ცენტრში წარმოედგინა საგანგებო სიტუაციების მართვის გეგმის, საჯარო რეესტრის ამონაწერის,
ლაბორატორიის მოწყობის დამადასტურებელი მტკიცებულებები.
სკოლის მიერ წარმოდგენილი იყო საბუნებისმეტყველო საგნების შეფასების რუბრიკები,
შეთანხმებული საგანგებო სიტუაციების მართვის გეგმა.
დაწესებულებამ ვერ წარმოადგინა საჯარო რეესტრის ამონაწერი და ლაბორატორიის მოწყობის
დამადასტურებელი მტკიცებულებები.
საბჭოს თავმჯდომარემ, ეკატერინე წიფურიამ, მიმართა სკოლის წარმომადგენელს და სთხოვა
პოზიციის დაფიქსირება.
სკოლის დირექტორმა, მაკა ჯინჭარაძემ, აღნიშნა, რომ სკოლამ გაითვალისწინა რიგი
რეკომენდაციები. მისი თქმით, სკოლამ მიმდინარე წლის ზაფხულში მოიპოვა საჯარო რეესტრის
განახლებული ამონაწერი, ასევე მოაწყო საბუნებუნებისმეტყველო მეცნიერებების
ლაბორატორია.
საბჭოს თავმჯდომარემ მიმართა საბჭოს წევრებს, ხომ არ ჰქონდათ შეკითხვები.
საბჭოს წევრებს შეკითხვები არ ჰქონიათ.
საბჭომ ცნობად მიიღო სკოლის მიერ წარმოდგენილი დოკუმენტაცია, ხოლო შეუსრულებელ
რეკომენდაციებთან დაკავშირებით (საჯარო რეესტრის ამონაწერი და ლაბორატორიის მოწყობა)
მიზანშეწონილად მიიჩნია შესრულების დამადასტურებელი მტკიცებულებების ცენტრში 2026
წლის დეკემბერში წარმოდგენა.
 
8.   სსიპ - ჩოხატაურის მუნიციპალიტეტის სოფელ ბუკისციხის საჯარო სკოლის მიერ
ზოგადსაგანმანათლებლო დაწესებულებების ავტორიზაციის საბჭოს მხრიდან განსაზღვრული
რეკომენდაციების შესრულების შესახებ საკითხის განხილვა
 
საბჭოს თავმჯდომარემ, ეკატერინე წიფურიამ განმარტა, რომ ზოგადსაგანმანათლებლო
დაწესებულებების ავტორიზაციის საბჭოს გადაწყვეტილებით, 2024 წლის 04 ოქტომბრის
N1273115 ოქმის მე-2 ნაწილის საფუძველზე, დაწესებულებას განესაზღვრა რეკომენდაცია
ცენტრში წარმოედგინა საგანგებო სიტუაციების მართვის გეგმისა და შენობა-ნაგებობის
ექსპლუატაციის უსაფრთხოების შესახებ დასკვნა.

სკოლის მიერ წარმოდგენილი იყო საგანგებო სიტუაციების მართვის გეგმა, შენობა-ნაგებობის
ექსპლუატაციის უსაფრთხოების შესახებ დასკვნა.
საბჭოს თავმჯდომარემ, ეკატერინე წიფურიამ, მიმართა სკოლის წარმომადგენელს და სთხოვა
პოზიციის დაფიქსირება.
სკოლამ ცენტრში წარმოადგინა ყველა რეკომენდაციის შესრულების დამადასტურებელი
მ ტ კ ი ც ე ბ უ ლ ე ბ ა .
საბჭოს თავმჯდომარემ, ეკატერინე წიფურიამ, მიმართა სკოლის წარმომადგენელს და სთხოვა
პოზიციის დაფიქსირება.
სკოლის წარმომადგენელმა, ნათია ხუცურაულმა, აღნიშნა, რომ სკოლამ სრულად
გაითვალისწინა საბჭოს მხრიდან მიღებული რეკომენდაციები და წარმოდგენილი ჰქონდა
დამადასტურებელი მტკიცებულებები.
საბჭოს თავმჯდომარემ მიმართა საბჭოს წევრებს, ხომ არ ჰქონდათ შეკითხვები.
ს ა ბ ჭ ო ს  წ ე ვ რ ე ბ ს  შ ე კ ი თ ხ ვ ე ბ ი  ა რ  ჰ ქ ო ნ ი ა თ .
საბჭომ ცნობად მიიღო სკოლის მიერ წარმოდგენილი დოკუმენტაცია.
 
9.   სსიპ - ბეჟან ხარაიშვილის სახელობის საჩხერის მუნიციპალიტეტის სოფელ ჭალოვანის
საჯარო სკოლის მიერ ზოგადსაგანმანათლებლო დაწესებულებების ავტორიზაციის საბჭოს
მხრიდან განსაზღვრული რეკომენდაციების შესრულების შესახებ საკითხის განხილვა
 
საბჭოს თავმჯდომარემ, ეკატერინე წიფურიამ განმარტა, რომ ზოგადსაგანმანათლებლო
დაწესებულებების ავტორიზაციის საბჭოს გადაწყვეტილებით, 2026 წლის 01 მაისის N514223
ოქმის მე-6 ნაწილის საფუძველზე, დაწესებულებას განესაზღვრა რეკომენდაცია 2026 წლის
სექტემბერში ცენტრში წარმოედგინა ვიდეოსამეთვალყურეო სისტემის მონტაჟის მტკიცებულება
და შენობა-ნაგებობის ექსპლუატაციის უსაფრთხოების შესახებ დასკვნა.
სკოლის მიერ წარმოდგენილი იყო ვიდეოსამეთვალყურეო სისტემის მონტაჟის მტკიცებულება
და შენობა-ნაგებობის ექსპლუატაციის უსაფრთხოების შესახებ დასკვნა.
სკოლამ ცენტრში წარმოადგინა ყველა იმ რეკომენდაციის შესრულების დამადასტურებელი
მტკიცებულება, რომელიც უნდა წარმოედგინა 2026 წლის სექტემბერში.
საბჭოს თავმჯდომარემ, ეკატერინე წიფურიამ, მიმართა სკოლის წარმომადგენელს და სთხოვა
პოზიციის დაფიქსირება.
სკოლის დირექტორმა, ირაკლი ტეფნაძემ, აღნიშნა, რომ სკოლას მიღებული ჰქონდა რამდენიმე
რეკომენდაცია, თუმცა, 2026 წლის სექტემბრის თვეში რაც ჰქონდა წარმოსადგენი, შეასრულა
სრულად.
საბჭოს თავმჯდომარემ მიმართა საბჭოს წევრებს, ხომ არ ჰქონდათ შეკითხვები.
ს ა ბ ჭ ო ს  წ ე ვ რ ე ბ ს  შ ე კ ი თ ხ ვ ე ბ ი  ა რ  ჰ ქ ო ნ ი ა თ .
საბჭომ ცნობად მიიღო სკოლის მიერ წარმოდგენილი დოკუმენტაცია.
 
10.   სსიპ - გარდაბნის მუნიციპალიტეტის სოფელ გამარჯვების საჯარო სკოლის მიერ
ზოგადსაგანმანათლებლო დაწესებულებების ავტორიზაციის საბჭოს მხრიდან განსაზღვრული
რეკომენდაციების შესრულების შესახებ საკითხის განხილვა
 
საბჭოს თავმჯდომარემ, ეკატერინე წიფურიამ განმარტა, რომ ზოგადსაგანმანათლებლო
დაწესებულებების ავტორიზაციის საბჭოს გადაწყვეტილებით, 2026 წლის 09 ივნისის N692009
ოქმის 1-ელი ნაწილის საფუძველზე, დაწესებულებას განესაზღვრა რეკომენდაცია 2026 წლის
სექტემბერში ცენტრში წარმოედგინა შენობა-ნაგებობის ექსპლუატაციის უსაფრთხოების შესახებ
დასკვნა.
სკოლის მიერ წარმოდგენილი იყო შენობა-ნაგებობის ექსპლუატაციის უსაფრთხოების შესახებ
დ ა ს კ ვ ნ ა .
სკოლამ ცენტრში წარმოადგინა იმ რეკომენდაციის შესრულების დამადასტურებელი

მტკიცებულება, რომელიც უნდა წარმოედგინა 2026 წლის სექტემბერში.
საბჭოს თავმჯდომარემ, ეკატერინე წიფურიამ, მიმართა სკოლის წარმომადგენელს და სთხოვა
პოზიციის დაფიქსირება.
სკოლის დირექტორმა, გურამი ნათენაძემ, აღნიშნა, რომ დაწესებულებამ მიღებული
რეკომენდაცია შეასრულა დათქმულ ვადებში და წარმოდგენილი ჰქონდა აღნიშნულის
დამადასტურებელი მტკიცებულება. ასევე, სკოლას სხვა რეკომენდაციების შესრულებისთვის
დაწყებული ჰქონდა აქტიური მუშაობა.
საბჭოს თავმჯდომარემ მიმართა საბჭოს წევრებს, ხომ არ ჰქონდათ შეკითხვები.
ს ა ბ ჭ ო ს  წ ე ვ რ ე ბ ს  შ ე კ ი თ ხ ვ ე ბ ი  ა რ  ჰ ქ ო ნ ი ა თ .
საბჭომ ცნობად მიიღო სკოლის მიერ წარმოდგენილი დოკუმენტაცია.
 
11. სსიპ - ქედის მუნიციპალიტეტის სოფელ ძენწმანის საჯარო სკოლის მიერ
ზოგადსაგანმანათლებლო დაწესებულებების ავტორიზაციის საბჭოს მხრიდან განსაზღვრული
რეკომენდაციების შესრულების შესახებ საკითხის განხილვა
 
საბჭოს თავმჯდომარემ, ეკატერინე წიფურიამ განმარტა, რომ ზოგადსაგანმანათლებლო
დაწესებულებების ავტორიზაციის საბჭოს გადაწყვეტილებით, 2023 წლის 23 ოქტომბრის
N1421424 ოქმის მე-6 ნაწილის საფუძველზე, დაწესებულებას განესაზღვრა რეკომენდაცია
ცენტრში წარმოედგინა თანამშრომელთა ცნობები, რომელებიც დაადასტურებდა, რომ მათ არ
ჰქონდათ ჩადენილი სქესობრივი თავისუფლებისა და ხელშეუხებლობის წინააღმდეგ
მიმართული დანაშაული, შენობა-ნაგებობის სახანძრო უსაფრთხოების მოთხოვნებთან
შესაბამისობის შესახებ დასკვნა, სკოლის შენობა - ნაგებობის ექსპლუატაციის უსაფრთხოების
შესახებ დასკვნა, საბუნებისმეტყველო მეცნიერებების ლაბორატორიის მოწყობისა და მისი
აღჭურვის, ასევე ადაპტირებული სველი წერტილის მოწყობის დამადასტურებელი
მტკიცებულებები.
სკოლის მიერ წარმოდგენილი იყო თანამშრომელთა ცნობები, სკოლის შენობა - ნაგებობის
ექსპლუატაციის უსაფრთხოების შესახებ დასკვნა და ადაპტირებული სველი წერტილის
მოწყობის  დამადასტურებელი მტკიცებულებები .
დაწესებულებამ ვერ წარმოადგინა შენობა-ნაგებობის სახანძრო უსაფრთხოების მოთხოვნებთან
შესაბამისობის შესახებ დასკვნა და საბუნებისმეტყველო მეცნიერებების ლაბორატორიის
მოწყობისა და მისი აღჭურვის დამადასტურებელი მტკიცებულებები.
საბჭოს თავმჯდომარემ, ეკატერინე წიფურიამ, მიმართა სკოლის წარმომადგენელს და სთხოვა
პოზიციის დაფიქსირება.
სკოლის დირექტორმა, ცირა აბულაძემ, აღნიშნა, რომ სკოლამ შეასრულა ყველა რეკომენდაცია,
რისი შესრულებაც შეძლო არსებული ფინანსური რესურსით. მისი თქმით, მიმართული ჰქონდა
საქართველოს განათლების, მეცნიერებისა და ახალგაზრდობის სამინისტროსთვის და უახლოეს
პერიოდში აღმოფხვრიდა სხვა ხარვეზებსაც.
საბჭოს თავმჯდომარემ მიმართა საბჭოს წევრებს, ხომ არ ჰქონდათ შეკითხვები.
საბჭოს წევრებს შეკითხვები არ ჰქონდათ.
 
სხდომაზე გამოცხადდა სათათბირო შესვენება:
დაწყების დრო: 16 :43
დასრულების დრო: 16:48
 
 
საბჭომ ცნობად მიიღო სკოლის მიერ წარმოდგენილი დოკუმენტაცია, ხოლო შეუსრულებელ
რეკომენდაციებთან დაკავშირებით (შენობა-ნაგებობის სახანძრო უსაფრთხოების მოთხოვნებთან

შესაბამისობის შესახებ დასკვნა და საბუნებისმეტყველო მეცნიერებების ლაბორატორიის
მოწყობა და მისი აღჭურვა) მიზანშეწონილად მიიჩნია შესრულების დამადასტურებელი
მტკიცებულებების ცენტრში 2027 წლის ოქტომბერში წარმოდგენა.
 
 
დღის წესრიგით გათვალისწინებული საკითხების განხილვის შემდგომ, 16:50 საათზე საბჭოს
სხდომა დასრულებულად გამოცხადდა.

სსიპ-განათლების ხარისხის განვითარების ეროვნული
ცენტრი
ზოგადსაგანმანათლებლო დაწესებულებების
ავტორიზაციის საბჭო
საბჭოს მდივანი
ბერიკაშვილი ნინო

სსიპ-განათლების ხარისხის განვითარების ეროვნული
ცენტრი
ზოგადსაგანმანათლებლო დაწესებულებების
ავტორიზაციის საბჭო
საბჭოს თავმჯდომარე
წიფურია ეკატერინე

